
О5олор бары пингвин буолаллар.

Зал  иһэ  толору  бырааһынньыктыы  бэлэмнэнэн  турар.  О5олор  бары 

маскарааттарын таңнан сылдьаллар.  Зал биир муннугар Харыйа турар.  Музыка 

тыаһыыр остуоруйа са5аланар.

(Саңа дьыллаа5ы музыка тыаһыыр)

Ыытааччы: Саңа дьылы көрсүһэ,

Ырыабытын ыллыыбыт

Күөх харыйа туруоран

Хороводтаан дайабыт

Тымныы Моруос о5онньор

Элбэх кэһии тутуурдаах

О5олорун үөрдээри

Кэллэ ыраах дойдуттан!

Саңа дьылбыт са5аланна кэллэ!

Саңа кыайыы, үөрүү,

Сандаар күнэ үүннэ!

Симэх оһуор баайыммыт

Елкабыт бырааһынньыгар

Ытыс тыаьынан о5олорбутун көрсүө5үн!

Үтүө күнүнэн! Күндү о5олор, төрөппүттэр! Саргылаах Саңа дьыл кэлэн иһэринэн 

барыгытын ис сүрэхпититтэн э5эрдэлиибит!

(Көрдөөх муусука тыаһынан мааскалаах о5олор бары сиэттиһэн киирэн 

эргийэллэр, олороллор)



Ыытааччы:  Чэйин эрэ,  о5олор эһиэхэ Саңа дьыл аптаах остуоруйа кэһиилээх 

кэлбит, көрүө5үн!

Былыр-былыыр  олорбуттара  үһү  о5онньордоох,  эмээхсин.  Кинилэр  Саңа 

дьыллаары бэлэмнэнэ сылдьыбыттар.

О5онньор:  Эмээхсин,  саңа  дьыллаа5ы  остуолга  колобокта  буһар  эрэ,  уонна 

Тымныы О5онньору, Хаарчаананы ынырыахпыт.

Эмээхсин: Хантан бурдук ылан буһарабын?

О5онньор: Ампааргын тахсан сиппий.

Ыытааччы:Эмээхсин  тахсан  ампаарын  сиппийэн  бурдук  сыыһын  мунньан 

колобок астаабыт.  Арай бырааһынньыктаары гыммыттара харыйалара суох эбит. 

О5онньордоох, эмээхсин харыйа көрдөтө колобоктарын тыа5а ыыппыттар.

Колобок тыа устун баран испит. Баран иһэн уун-утары куоба5ы көрсө түспүт.

Куобах: Дорообо, колобок!

Колобок: Дорообо, куобахчаан!

Куобах: Хайа ханна бардын?

Колобок: О5онньордоох, эмээхсин саңа дьылларыгар харыйалара суох эбит, ону 

көрдүү  тыа5а  баран  иһэбин.   Хата  миигин  кытары  тыа5а  харыйата  көрдүү 

барса5ын дуо?.

Куобах:  Мин манна сана дьыллаа5ы хоһоон үөрэтэ сылдьабын.  Хата иһит эрэ 

төһө учугэйдик  аа5арбын. 

Хоһоон «Сана дьыл»

Кыһыл мурун, кырыа бытык,

Тымныы Моруос о5онньор

Торуоскатын тос-тос охсон

Кэлэн иһэр, о5олоор!

Колобок: Уой наьаа да үчүгэйдик аа5ар эбиккин.

Куобах: Чэ колобок эн харыйа5ын көрдүү барыаххайын.

Ыытааччы:  Колобок куобахчааны кытта салгыы тыа устун харыйаларын көрдүү 

барбыттар. Баран иһэн бөрөнү көрсүбүттэр. 

Бөрө: Дорооболорун до5оттоор! Хайа бу ханна бардыгыт? 

Колобок: Дорообо! Биьиги саңа дьылбытыгар харыйабыт суох эбит, ону көрдүү 

тыа5а баран иһэбит. Хата эн билэр буолаайа5ын үчүгэй харыйа ханна үүнэрин?



Бөрө: Харыйа ханна баарын этиэ5им, гынан баран эһиги миэхэ көмөлөһүн. Мин 

үңкүүлүөхпүн наһаа ба5арабын да со5отохпун. Эһиги миэхэ үңкүүлүүгүт дуо?

Колобок: Чэйин эрэ, үңкүүлүө5үн.

(Көрдөөх муусука5а Пингвиннэр үнкүү)

Бөрө: Наһаа да үчүгэйдик үңкүүлээтибит. Бу суолунан баран иһиэ5ин, ыраах да 

ыраах наһаа кэрэ харыйалар бааллар. Онно барыахха.

Ыытааччы: Тыа устунан баран иһэн эһэни көрсүбүттэр.

Эһэ: Дорообоолорун! Бу ханна бары бардыгыт?

Колобок: Биһиги саңа дьылбытыгар харыйа көрдүү сылдьабыт. Онно биһигини 

Тымныы о5онньор уонна Хаарчаана кэтэһэн олороллор. Хата эн биһигини кытары 

барыс.

Эһэ:  Барсыам  этэ  да  мин  биир  да  ырыаны  билбэппин  ээ.  Эһиги  миэхэ  ырыа 

үөрэтэ5ит дуо?

Колобок: Эһэчээни кытары саңа дьыллаа5ы ырыабытын ыллыаххайын.

Ырыа «Биһиэхэ ыалдьыттыы»

Эһэ:  Наһаа  да  үчүгэйдик  ыллыыр  эбиккит.  Ол  диэкинэн  баар  харыйа,  онно 

барыахха.

Ыытааччы:  Баран  испиттэр,  баран  испиттэр.  Суолларыгар  саһыл  олорорун 

көрсүбүттэр. 

Саһыл: - Здравствуйте друзья! Хайа диэки бардыгыт?

Колобок: - Харыйа көрдүү бардыбыт.

Саһыл: - Миигин илдьэ бара5ыт дуо?

Колобок: - Барыс, барыс.

Саһыл:  -  До5оттоор,  мин  наһаа  үчүгэй  оонньуу  билэбин  ээ,  оонньуубут  дуо 

бары? Ол оонньууну биһиэхэ Хаар киһи оонньотуо.

Колобок: - Оонньуо5ун!

Оонньуу «Хаарчааннар»

Бөрө: - Наһаа да көрдөөхтүк оонньоотубут.

Ыытааччы: - Салгыы баран испиттэр.

Эһэ:  -  Көрүн  эрэ  до5оттоор,  тиийэн  кэллибит  харыйабытыгар,  наһаа  да  кэрэ 

харыйа турар дии.

(бары харыйа тула тураллар, үөрэллэр)

Колобок: - Эмээхсин, о5онньоор, Тымныы  О5онньоор, Хаарчаана!!!



Бары: - Кэлин, кэлин! Кэрэчээн да харыйа буллубут.

(Тымныы о5онньор, Хаарчаана, о5онньор, эмээхсин кэлэллэр, үөрэллэр)

Ыытааччы: - Билигин о5олоор, Хаарчаанабыт э5эрдэтин истиэххэйин.

Хаарчаана: - Күндү кырачаан о5олор, Саңа үүнэн эрэр Саңа дьылынан э5эрдэ! 

Чэгиэн  сылдьын,  ситиһиилэри  уонна  мин  эһиэхэ  бэлэхпин  көрдөрүөм  бары 

миигин кытта эттибит 1, 2, 3, Харыйа уота умайыый!

(Харыйа уота умайар)

Тымныы Моруос о5онньор: Сана Дьылынан! Сана Дьолунан! Эһигини 

кырачаан о5олорбун көрөн үөрдүм.

Куобах: - Харыйабыт тула туран хороводта тэрийиэ5ин.

Хоровод – «Елочка»

Тымныы Моруос о5онньор: -  Наһаа да үчүгэй о5олор. Тугу барытын сатыыр 

эбиккит. 

(конкурс түмүгүн таһаарыы, подарок туттарыыта)

Тымныы  Моруос  о5онньор:  -  О5олор.  мин  барар  чааһым  кэллэ,  эһиил  өссө 

улаатан көрсөөрүн, кэлэр сылга көрсүөххэ диэри!

О5олор: - Көрсүөххэ диэри!!!

Ыытааччы: -  Саңа Үүнэр сылга  хас  биирдии дьиэ  кэргэңңэ  үөрүүнү,  кэрэни, 

сырдыгы а5аллын! Үөрэххитигэр, үлэ5итигэр үрдүк ситиһиилэри, дьоллоох оло5у 

ба5арабыт!

Манан  биһиги  саңа  дьыллаа5ы  утренникпыт  түмүктэнэр,  бол5омто5ут  иһин 

махтал!


